
Sambandssamgongan – 
ella Blokksamgongan, sum 
vit kundu kallað hana – er 
longu farin biddaragongd til 
Bjarne Corydon, fíggjarmál­
aráðharra danska. At langt 
er millum orð og gerðir hjá 
fyrrverandi fullveldisfólki, 
gongur sjón fyri søgn:

»Eg eri sannførdur um, 
at um vit hækkaðu blokkin 
nú, so hevði tann hækkingin 
endað í hægri kostnaðarstigi 
í Føroyum: hægri almennum 

lønum, hægri prísum o. s. 
fr., og tað hevði bara gjørt 
kappingarførið hjá vinn­
ulívinum verri. Og vit 
vórðu uppaftur verri 
fyri!

Nei. Loysnin er ikki 
at hækka blokkin. Sum 
øll lond í heiminum – eisini 
Danmark – verða vit noydd 
at seta tering eftir nering.«

Citat eftir Jógvan á Lakjuni, núver­
andi løgtingsformanni, 21. oktober 

2011.

Í skrivandi stund verður allar síðsta 
hond løgd á at skipa nýggju, borg­
arligu sambandssamgonuna – og 
tá blaðið er á gøtuni kenna vit allar 
ætlanirnar út í æsir. Tað, sum tykt­
ist púrasta ógjørligt dagin fyri valið, 
tað er nú veruleiki: Tríggir fyrrver­
andi fullveldisflokkar hava hálsað 
um. Teir fara nú niður til Danmark 
á biddaragongd fyri at lækka hall­
ið í føroyska landskassanum við at 
hækka hallið í danska landskassa­
num tilsvarandi. Ein púra óhugs­
andi støða fyri fáum døgum síðani, 
men mangt broytist í politikki, og 
hvat ger man ikki fyri at sleppa 
fram at maktini?

Hinvegin stóð løgmaður sum 
tann einasti av teimum sjey floks­

formonnunum í útvarpshøllini 
kvøldið fyri valið og segði nei til 
skattalætta. Vit skulu ikki hava 
skattalættar komandi valskeiðið, 
segði hann. Hann hevur eisini háls­
að um – kanska tí at hann, sum sítt 
persónliga »surprise« fekk lokkað 
teir tríggjar fyrrverandi fullveldis­
flokkarnar í blokkfelluna.

Eitt annað áhugavert mál er, 
hvat verður av langtíðarsemjuni 
millum Sambandsflokkin, Javn­
aðarflokkin og Tjóðveldi. Var tað 
bara torvmold í eyguni á fólki at 
fyrigykla, at tríggir flokkar kundu 
gera semjur tvørtur um valskeið og 
floksmørk og um andstøðu/sam­
gongumørk? Hesum fer løgmaður 
helst at boða frá í dag.

Tað var kreppan í nítiárunum, 
sum gav Tjóðveldisflokkinum vind 
í seglini. Fullveldisrørslan bleiv so 
stór, at hon fevndi um fýra flokkar 

og meirilutan á tingi: Tjóðveldis­
flokkin, Fólkaflokkin, Sjálvstýris­
flokkin og Miðflokkin. Undir leiðslu 
Fólkafloksins varð farið til verka, og 
ætlanirnar vóru ikki lítlar. Føroyar 
skuldu skipast sum fullveldi næsta 
ár – tá allur blokkstuðul skuldi vera 
burtur!

Hetta fullveldisrák førdi Anfinn 
Kallsberg í løgmanssessin, har hann 
sat, til samstarvið slitnaði við Tjóð­
veldi. Rákið varð sterkt og rótfest í 
nógvum føroyingum, hóast onnur 
mótmæltu. Nú eru Føroya land og 

fólk vitni til endaliga deyðadómin 
yvir fullveldisdreymin. Við avgerð­
ini hjá Fólkaflokkinum, Miðflokk­
inum og Sjálvstýrisflokkinum at 
binda okkum fastari í danska rík­
inum er allur fullveldispolitikkur 
teirra gjørdur til láturs í nógv ár 
fram í tíðina.

Meðan støðan í 2002 var 18-16 
til fullveldisflokkarnar, so er hon 
nærri 27-6 til sambandsflokkarnar 
í dag.

Jú, mangt umbroytist á mansins 
ævi...

Fullveldisætlanin er nú 
bæði deyð og jarðað endaliga

Fyri einum ári og trimum 
døgum síðani skapti tað 
yvirskriftir, at Anfinn Kalls­
berg var misnøgdur við, at 
Jóannes Eidesgaard ikki 
vildi lækka blokkstuðulin 
tær 400.000 krónurnar, sum 
hann átti sambært sam­
gonguskjalinum. Soleiðis 
skrivaði Portalurin tá:

»Fólkaflokkurin er ikki 
samdur við Jóannes Eides­
gaard um, hvussu stór danska 
ríkisveitingin til Føroyar skal 
vera næsta ár. Tað staðfestir 
Anfinn Kallsberg, fólkafloks­
maður og formaður í fíggj­
arnevndini í Løgtinginum. 
Í dag hevur Løgtingið við­
gjørt uppskotið hjá Jóann­
es Eidesgaard, landsstýris­
manni, um at næsta ár skal 
danska ríkisveitingin úr Dan­
mark verða tann sama sum í 
ár, nevniliga 615,5 milliónir. 
Annars stendur í ABC sam­
gonguskjalinum, at ríkis­
veitingin skal lækkast 15% 
av veruliga inntøkuvøkstr­
inum seinastu fimm árini. 
Samgongan hevur roknað 
út, at skal samgonguskjalið 
haldast, skal blokkurin so­
statt minka 400.000 krónur 
næsta ár, úr 615,5 millión­
um, niður í 615,1 milliónir. 

Landsstýrið metir kort­
ini, at henda lækking er ov 
lítil, tí verður ríkisveiting­
in ikki lækkað í 2011, sig­
ur Jóannes Eidesgaard. 
Men hesum er Fólkaflokkurin 
ikki samdur í, tí Anfinn Kalls­
berg staðfestir, at flokkurin 
stendur við avtalurnar í sam­
gonguni og ætlar at halda tær. 
Sjálvt um talið er lít­
ið, er signalvirðið stórt, 
halda fólkafloksfólk. 
Fólkafloksmenn skutu eisini 
eftir Sambandsflokkinum 
og takkaði teimum fyri, at 
tey vildu vera við til at lækka 
blokkin úr Danmark.«

– Hetta snúði 
seg um at halda 
samgonguav­
taluna. Hvussu 
man gangast 
hjá Fólk­
aflokki, 
Mið­
flokki 
og 
Sjálv­
stýri 
at 
halda 
avtalur­
nar við 
veljaran?

Um at halda 
avtalur við veljaran

Nú er neistin køvdur

Eingin hevur sum Jenis av 
Rana speirikið serliga Javn­

aðarflokkin 
og annars 

F ó l k a ­
f l o k k i n 
og Sam­
b a n d s ­

f l o k k i n 
fyri at lívga 

t e y 

ríku og at traðka á tey, sum 
hann sigur, »eru á niðastu 
rókunum«. Hann hevur ferð 
eftir ferð ført fram, at skatt­
alættin hjá ABC samgonguni 
var til tey ríku.

Hvør tað er, sum traðkar 
á tey á »teimum niðastu rók­
unum«, tað er nú sjón fyri 
søgn. Jenis av Rana er trygd 
fyri, at løgmaður fær ein 
skattalætta upp á 4.500 krón­
ur um mánaðin. Skattalætt­
in hjá Jenisi av Rana, sum 
sambært hansara definitión 
man sita á »teimum ovastu 
rókunum«, er neyvan minni 

enn hjá løgmanni. 
Men vaskikonan ella flak­

akvinnan, tær eru tó ikki við 
sviðusoð, tí tær fáa jú einar 
67 krónur í skattalætta frá 
Jenis av Rana sambært út­
rokningum hjá Dimmalætt­
ing.

– Góði Jenis? Onkur helt, 
at tú vart okkurt slag av sosi­
alisti – at tú veruliga meinti 
hatta við »teimum á niðastu 
rókunum«. Hvat gongur av 
tær? Offrar tú alt fyri valdið, 
ella ert tú bara ein politiskur 
veðurhani, sum takkar veljar­
anum við at traðka á hann? 

Lumpar tey á »niðastu rók«

Ljós fyri 
framman 
í Havn
Levi Mørk
kjak á síðu 28

Fólka­
flokkurin 
er ársins 
jólamaður
Hergeir staksberg
kjak á síðu 28

Jógvan er nú sann­
førdur og umvendur


